
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
SS o শ্ৰীশ্ৰীগৌরসুন্দর
দণ্ডবৎ পতিত ছিলেন । ভক্তগণ যাইয়া হরিদাসকে প্রভুর মিলনেচ্ছা বিদিত করিলেন। হরিদাস বলিলেন, “আমি নীচজাতি, প্রভুর মন্দিরের নিকট যাইবার অধিকার নাই। যদি কোন টোটায় নিভৃত স্থান পাই, সেই স্থানেই থাকিয়া কালব্যাপন করি। জগন্নাথের সেবকসকল আমার অঙ্গস্পর্শ না করেন, এমন স্থানই আমার উপযুক্ত।” ভক্তগণ হরিদাসের অভিপ্ৰায় প্রভুকে বিদিত করিলেন। প্ৰভু শুনিয়া সুখী হইলেন।
এই সময়ে কাশীমিশ্র একজন পরীক্ষাপাত্রের সহিত আসিয়া প্ৰভুর চরণবন্দন করিলেন। পরে তঁহারা প্রভুর ভক্তবর্গের যথাযোগ্য সম্মাননা করিয়া প্রভুকে বলিলেন, “সমস্ত বৈষ্ণবেরই বাসার আয়োজন করা হইয়াছে, প্রভুর অনুমতি হইলে, ইহঁাদিগকে লইয়া যাইতে পারি, এবং মহাপ্ৰসাদেরও ব্যবস্থা করা যাইতে পারে।” প্ৰভু শুনিয়া বলিলেন, “গোপীনাথাচাৰ্য্য, তুমি ইহঁাদিগকে লাইয়া র্যাহার যে বাসা উপযুক্ত হয়, তাহাকে সেই বাসা দেওয়াও।” পরে কাশীমিশ্রকে বলিলেন, “মহাপ্ৰসাদ বাণীনাথের নিকট দেওয়া হউক, বাণীনাথই উহার সমাধান করিবেন ; আর এই পুষ্পোদ্যানে যে ক্ষুদ্র গৃহখানি আছে, ঐখানি হরিদাসের বাসার নিমিত্ত আমাকে দিতে হইবে।” কাশী মিত্ৰ বলিলেন, “গৃহ আপনারই, আমার নিকট প্রার্থনার প্রয়োজন নাই, আপনি যথেচ্ছ ব্যবহার করিবেন।” এই কথা বলিয়া কাশীমিশ্র ’গোপীনাথাচাৰ্য্য ও বাণীনাথকে লইয়া চলিয়া গেলেন । তিনি গোপীনাথকে বাসগুলি দেখাইয়া দিলেন এবং বাণীনাথকে মহাপ্ৰসাদগুলি দিলেন। গোপীনাথাচাৰ্য্য বাসাগুলির সংস্কার করাইয়া এবং বাণীনাথ মহাপ্ৰসাদ লইয়া প্রভুর নিকট আগমন করিলেন। তখন প্ৰভু ভক্তগণকে বলিলেন, “তোমরা নিজ নিজ বাসায় যাইয়া বস্ত্ৰাদি রাখিয়া সমুদ্রে স্নান করিয়া মন্দিরের চুড়া দর্শনপূর্বক এই স্থানে আসিয়া মহাপ্ৰসাদ ভোজন কর।” এই কথা শুনিয়া ভক্তগণ গোপীনাথাচাৰ্য্যের সহিত নিজ নিজ বাসায় গমন করিলেন। ভক্তগণ চলিয়া গেলে, প্ৰভু উঠিয়া হরিদাসের নিকট গমন করিলেন। হরিদাস নামসঙ্কীৰ্ত্তন করিতেছিলেন, প্ৰভুকে দেখিয়াই দণ্ডবৎ পতিত হইলেন। yOu DDDBD DuuD DBBDB DBDBD S DBDBDD DBBBBDSDBDD DBiiT পামর, আমাকে স্পর্শ করিবেন না। প্ৰভু বলিলেন, “আমি পবিত্র হইবার নিমিত্ত তোমাকে স্পর্শ করিতেছি। তুমি পরম পবিত্ৰ। তোমার পবিত্ৰত আনাতে নাই। তুমি ক্ষণে ক্ষণে সৰ্ব্বতীর্থে স্নান, জপ, যজ্ঞ, তপ, দান ও বেদাধ্যয়ন করিতেছি। তুমি দ্বিজ হইতে এবং ন্যাসী হইতেও পরম পবিত্র।” এই কথা

		 এই পাতা শেষ সম্পাদিত হয়েছে ১৯:১০টার সময়, ৩ সেপ্টেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

